
სამკუთხა წერილი ლიკას

დედი, შენ მუდამ მეუბნები, რომ სიმშვიდეა,
რომ სანამ თვალი მიგიწვდება 
მოსჩანს ზეცა, ლურჯად ნაფერი.
რომ არცა გცხელა,
არცა გცივა 
და ყველაფერი
 "საბაბაა" -
ანუ მაგარი!
კი, საბაბია: დედამ ღამე მშვიდად იძინოს,
არ დაიდარდოს,
არ გაიგოს რამე ამგვარი:
რომ ახლა ციდან,
თეთრი თოვლი კი არ ეშვება,
აშდოდში ანდა  ბერშევაში
ციდან ჭურვებს მოჰყავს ზამთარი.
..........
არ გინდა ახლა
მტკიცი და ფიცი...
მე ვიცი,
ვიცი...

